
Uhinaz 
Joan den asteko artikuluan 1960 

aipatu nuen. Orain ere eta funtsean 
egoera antzekoa ote dugun idaroki 
nuen. Neo-frankismoa Madrileko 
agintean. Eta Euskal iratzartzea hor-
txe, indartsu, esperantzagarri, or-
duan bezalatsu. 

Sindikato abertzaleak eta Liza-
rra-Garazi izan daitezke iratzartze 
horren seinale eta berme nagusiak. 

Baina erne ibili behar dugu or-
duko errakuntzak ez egiteko. 

Milosevic hor dago. «Gerra-kri-
minal» izendatua izan arren, hortxe, 
Belgradoko agintean. Kantzilergoek 
ez dute bota. 

Txetxeniako genozidioa ere hor 
ari da gertatzen. Sarraski betean. 
Errusiarrek txalo jotzen dute. Erru-
siar Estatu Sakratua puskatu nahi 
dutenei, egurra. Kitto. 

Eta denak isilik. 
Zer espero dezakegu euskaldu-

nok «kanpotik» eta «goitik»? Ezer-
txo ere ez. Hau guztiz behar dugu 
irentsi. Kanpokoek eta goikoek, 
agintzen dutenekin dute harremana. 
Ez agintzen ez dugunokin. 

Vaticanoren politika-eredua dago 
nagusi. «¿Cuántos tanques tienen us-
tedes?» galdetu zien Kardinal hark 
36ko garaian euskal ordezkariei. 

Orain bide bera darama (Setien 
lekuko). Baina gauza bera galdetzen 
dute Kantzilergo guztietan. «Real-
Politik» nagusi. 

Irtenbiderik bai, hortaz. Euskal 
Herriarentzat? Egotekotan, ateka ze-
ken bat. Eta hori, abertzaleok elkar-
turik jokatzen badugu. 

Bestela ez dago. Aitor dezagun 
argi eta garbi. 

Beraz, zentzua, otoi! Ez dezagun 
arriskutan jar (berriro ere!) jadanik 
dagoen abertzaleon arteko ekintza 
batasuna, ez hemendik eta ez han-
dik, edo ez dakit nik zein «Pacto». 
edo zein ideologia edo estrategia 
orokor eta obtusoren zerbitzutan. 

Abertzaleok bat. 


